L’aura
L’aura ei il stan dall’atmosfera en in cert liug duront in cert temps. L’atmosfera ei l’aria che circumdescha nossa tiara. 

L’aura vegn definida da differents elements:

· la temperatura dall’aria

· la humiditad dall’aria

· la plievgia

· il moviment dall’aria (p.ex. vents)

· la pressiun dall’aria

L’aura semuossa era surtut cun differents maletgs da niblas. Vid las niblas san ins contemplar tgei che schabegia ell’atmosfera. Ins differenziescha p.ex. treis differentas altezias da niblas, q.v.d. con aultas che las niblas ein sur la surfatscha dalla tiara.

Il sulegl ei era in factur fetg impurtont per l’aura. El savess ins definir sco “motor” per l’aura.

La scienzia dall’aura numnan ins la meteorologia. Ella interquera l’aura da mintgadi e fa prognosas dall’aura.

L’influenza dall’aura
Sentas ti era mintgaton l’aura?

Has ti meglier, sch’ei fa bial’aura ni sch’ei fa macort’aura?

L’aura sa haver ina gronda influenza sin il sesentir dil carstgaun. Aschia essan nus magari bia pli sensibels, sch’ei plova e fa mitgiert che sch’il sulegl sclarescha.


Pensum:

· Fai ina gliesta cun las suandontas rubricas:

· plievgia

· sulegl

· neiv

· Tgei sentiments has ti da temps da plievgia, da sulegl e da neiv? 

· Noda ella gliesta co ti sesentas tier las differentas auras ni tgei influenza che l’aura ha sin tei. Ti sas scriver en fuorma da cavazzins tut quei che vegn endamen a ti. 

· Exempel:

	sulegl


	plievgia
	neiv

	· plascher 

· legria

· calira

· glisch

· …
	· tristezia

· bletsch

· stgir

· bargir

· …
	· alv

· freid

· termagliar

· far umens da neiv

· scursalar

· …


· Cura che tia gliesta ei cumpleta, sas ti nudar tes cavazzins cun in +, sch’els ein bials e cun in –, sch’els ein plitost negativs.

· Da tgei aura has ti ils pli biars + ed ils pli biars –?

· Fai per tei ina gliesta da tips per la malaura. Q.v.d. noda tgei che ti sas far encunter schliata luna, cura ch’ei fa buca bial’aura.

· Forsa ch’ils conscolars enconuschan era in bien tip.

· Exempel: tedlar ina canzun legreivla.
